
Situaziun generala: Ina zona da
pressiun auta sur l’Atlantic sa
sposta vers las Inslas Britannicas.
Ella influenzescha però anc adina
l’aura en Svizra.
Oz: Svizra tudestga, Grischun
central e settentriunal: Sur
1000 fin 1500 meters ed
en las Alps sulegliv.
Temperaturas minima-
las +1 fin –4, maximalas
1 fin 6 grads. Sin 2000
meters –2 grads. Sid da las Alps
ed Engiadina: Per gronda part su-
legliv. Temperaturas maximalas
enturn 10 grads.
Prognosa: Al nord vaira sulegliv,
per part nivels, ma sitg. Al sid per
gronda part sulegliv e chaud, per
part vent dal nord.

■ L’AURA

Per gronda part sulegliv

(lq) Davent dad oz pon ils pas-
sagiers da l’eroport da Fried-
richshafen prender in bus di-
rect enfin en ils lieus turistics
gronds dal Grischun. Cun que-
sta purschida vul ins carmalar da-
pli giasts en ils culms. Tenor Gri-
schun Vacanzas atterran a Fried-
richshafen en Germania 240 000
vacanzadurs da l’entira Europa.

Da questa petta veglia era il Gri-
schun tagliar giu ina buccada. Al
project da pilot sa participeschan
Tavau/Claustra, Engiadina/
Scuol, Flem-Laax-Falera, Arosa,
Lai e Savognin. Sin empustaziun
vegnan ils giasts transportads en-
fin avant l’hotel per 49 euros per
il viadi simpel e per 89 euros pus-
pè enavos. 

Da l’eroplan cun il bus
direct en il Grischun

Davent dad oz è il «Graubünden Express» en funcziun. MAD

(lq) Strusch ch’il Forum eco-
nomic mundial è fini suonda il
proxim congress internaziu-
nal: Il mais da favrer è a Tavau
la medischina en il center. Ra-
dund 850 cardiologs s’inscun-
tran davent dals 12 enfin ils 16
da favrer a Tavau. I sa tracta dal
17avel curs internaziunal dals
spezialists dal cor. Dapli che

700 persunas da la medischina
s’occupan cun malsognas dal
cor. Dals 19 enfin ils 22 da fa-
vrer ha lieu in simposi interna-
ziunal che tracta disturbis dal
ritmus dal cor. Dasper in ulte-
riur congress da perfecziuna-
ment cun 400 dentists ha lieu
in’emna da scolaziun per 1000
apotechers.

Uss vegnan ils medis

Nova plattafurma per geodatas
■ (anr/hh) Il Grischun obtegna
ina nova plattafurma per geo-
datas. La finamira da la nova
GeoGR SA è da porscher ina ba-
sa fundada e detagliada per la-
vur effizienta e per prender de-
cisiuns. La nova societad acziu-
nara è vegnida stgaffida da geo-
meters, planisaders e dal chantun
Grischun. Il chapital d’aczias im-
porta 102 000 francs. Al cussegl
d’administraziun appartegnan ils
represchentants dals acziunaris
Peter Huser, Aurelio Casanova, Re-
né Haag, sco er il giurist e notar
Thomas Hess ed il fiduziari Bruno
Tscholl.

Per privats ed uffizis
La finamira e l’intent principal da
la GeoGR SA è dad esser ina plat-
tafurma da savida ed intermedia-
ziun per geodatas. La purschida
da datas en l’internet duai servir

e promover in niz effizient ed eco-
nomic per l’entir chantun Gri-
schun. Clients duain esser uschè
bain persunas privatas, interes-
sents commerzials, sco er utilis-
aders gronds e permanents ed ils
posts d’administraziun da tuts
secturs. La GeoGR SA porscha
ina vasta paletta da datas da refe-
renza e da tematica, er via il ser-
vetsch da web. Sco datas da refe-
renza servan las cartas topografi-
cas, las datas da las mesiraziuns
uffizialas, sco er maletgs da scala
ord l’aria. Las cartas tematicas
cuntegnan datas da la planisaziun
d’utilisaziun, da la planisaziun di-
rectiva ed inventars da la natira e
la cuntrada dals posts d’admini-
straziun dal chantun e la confede-
raziun. Per cooperaziuns strategi-
cas e tecnicas tgira la GeoGR SA
la collavuraziun cun centers lo-
cals per geodatas e sistems d’in-

furmaziun da geo existents da
vischnancas e chantun. Cun
posts federals sco Swisstopo è pre-
vì in partenadi.

Purschida attractiva
Sco quai che la GeoGR SA scriva
en ina communicaziun als meds
da massa vesa ella ses servetschs en
il senn dad in «service public».
L’interpresa s’engascha a favur dad
ina purschida da datas attractiva e
gratuita per invista e per stampar
or. La retratga ed il diever da datas
digitalas succedan dentant encun-
ter pajament. La GeoGR SA vegn
a manar proximamain contracti-
vas areguard l’acquist e la vendita
da datas, evaluar models da scun-
trar quint e definir ils dretgs d’ac-
cess. Plinavant vegn ella a sa fa-
tschentar da las installaziuns tecni-
cas e la furma dal manaschi, sco er
optimar la finanziaziun.

100 onns Banca Naziunala Svizra
Garanta per pretschs stabils en noss pajais

■ (anr) La Banca Naziunala Sviz-
ra po festivar quest onn ses
tschientenari. Ella è la protectu-
ra dal franc svizzer e garante-
scha la stabilitad dal daner. Quai
è ina da las pli impurtantas pre-
missas per ina economia fluren-
ta. La Banca Naziunala Svizra è bu-
namain 60 onns pli giuvna ch’il
stadi federal da 1848. Lez onn ave-
van ils chantuns surdà il dretg da
batter munaidas a la confedera-
ziun. Las bancnotas èn dentant
vegnidas dadas or vinavant da ban-
cas privatas e chantunalas. Enturn
1880 deva igl anc en Svizra 36 in-
stituts ch’emissiunavan bancnotas.
Pir 1891 è vegnì adossà a la confe-
deraziun il dretg d’astgar dar ora
persula bancnotas.

Quest monopol pudeva vegnir
surdà tant ad ina banca statala sco
ad ina banca d’aczias sut surve-
glianza dal stadi. 1905 han parla-
ment e pievel sancziunà l’intro-
ducziun d’in institut per bancnotas
en furma d’ina societad d’aczias.
Dus onns pli tard, pia 1907, è la
Banca Naziunala Svizra vegnida en
funcziun. Ella reglescha la circula-
ziun dals daners, levgiescha il traf-
fic da pajaments e fa ina politica da
credit e valuta en l’interess dal sta-
di. Radund duas terzas da sias ac-
zias èn en possess dals chantuns, il
rest da privats. La confederaziun na
posseda naginas aczias. A la testa
stat in directori cun trais commem-
bers, mintgamai schefs dals depar-
taments, ed eligids dal cussegl fede-

ral. La sedia administrativa sa chat-
ta a Berna, quella dal directori a
Turitg.

Pretschs stabils han prioritad
La Banca Naziunala Svizra agescha
independentamain pertutgant la
politica da daners e valutas. Ella sto
sa laschar direger segund constitu-
ziun e leschas be dals interess na-
ziunals. Sia finamira primara è da
procurar per pretschs stabils e re-
sguardar il svilup da la conjunctu-
ra. Er influenzescha ella las cundi-
ziuns generalas da basa per il svilup
da l’economia. Sia politica da da-
ners realisescha ella cun fixar il pe
dal tschains. 

Grondas pretensiuns 
per las bancnotas

La Banca Naziunala Svizra procu-
ra che l’economia disponia da
bancnotas che correspundian ad
autas pretensiuns da qualitad e se-
girezza. Era reparta ella – per in-
carica da la confederaziun – la
munaida. Ensemen cun las bancas
e la Posta è la Banca Naziunala
Svizra ina da las purtadras princi-
palas en il sistem dal traffic da pa-
jaments.

Er l’administraziun da las re-
servas da valuta cumpeta a la Ban-
ca Naziunala Svizra. La constitu-
ziun l’oblighescha da furmar suf-
ficientas reservas da valuta. Quel-
las segireschan la confidenza en il
franc svizzer. Talas gidan era d’im-
pedir u surmuntar crisas. 

La finamira primara da la Banca naziunala è da procurar per pretschs sta-
bils e resguardar il svilup da la conjuntura. KEYSTONE

Rumantsch Grischun 
an den Schulen: 
Jetzt wirds konkret

Bitte etwas mehr
Selbstvertrauen, 
Rumantschia!

SO e BT pon ins cumprar al kiosk

berivo

